
				এই পাতাটির মুদ্রণ সংশোধন করা প্রয়োজন। 
शराहकल्ल भूला ।
অতর্কিত অমঙ্গলের আশঙ্কায় তিনজনেরই হৃদয় অভিভূত হইল। বহুক্ষণ ডাকাডাকির পর দূরে একটা কম্পিত আলোকরেখা দেখা গেল। শঙ্কাকম্পিতচরণে এক ব্যক্তি সাবধানে তাহাদের অভিমুখে আসিতেছে।
মূৰ্ত্তি নিকটে আসিলে প্রদীপালোকে সমরসিংহ তাহাকে চিনিতে পারিল । বৃদ্ধ তাহাদের পুরাতন ভৃত্য গোকুল দাস । কিন্তু তাহার মুখমণ্ডল এত বিবৰ্ণ দেহ এত জীর্ণ কেন ? দশ বৎসরে এত পরিবর্তন ! সমর তাহার কণ্ঠলিঙ্গন করিয়া বলিল, “কি গোকুল । চিনিতে পার ? বাবা
কোথায় ?”
বৃদ্ধ প্ৰদীপ তুলিয়া ধরিল। বার বৎসরের বালক এখন যুবা হইয়াছে। কিন্তু সে মূৰ্ত্তি কি ভুলিবার ! সে যে তাহাদিগকে কোলে পিঠে করিয়া মানুষ করিয়াছে !
বৃদ্ধ তখন ফুকারিয়া কঁাদিয়া উঠিল। বাস্পরুদ্ধকণ্ঠে সে। বলিল, “তোরা এসেছিস? এ দিকে সৰ্ব্বনাশ হয়ে গেছে ।”
উভয়ে চমকিয়া উঠিল । সমস্বরে বলিল, “কি হয়েছে
গোকুল ? বাবা কোথায় ?”
“ििक्कमा, श्चिक्किमा !” “জিজিয়া কি গোকুল ? হেঁয়ালি রাখি, শীঘ্ৰ বল, বাবা কোথায় ?”
“জিজিয়ার নাম শুন নাই ? আওরঙ্গজেবের নূতন কীৰ্ত্তি । হিন্দুমাত্রকেই মাথা পিছু এই কর দিতে হইবে। দুর্ভিক্ষে

